
বাগ লাগাইয়া রে বন্ধু রোপণ করলাম লতা।

না ফুটল তার আশার কলি সকল হইল বেরথা॥

আইল বান্ধিলাম পাইল বান্ধিলাম নয়ন জলে পানি[১]।

ঢালিয়া না পাইলাম ফল শুকাইয়া মরে প্রাণী॥

পুষ্প যেমন তিলে দণ্ডে দিনে দিনে ফুটে।

দিন মাদানে[২] বাসি হইয়া জীবন যৌবন টুটে॥

বান্ধিয়া ছান্দিয়া রে ঘর আশানদীর পাড়ে।

আশাপান্থ চাইয়া বন্ধু অন্ধ আঁখি ঝুরে

রে বন্ধু—

আমি আর ত পারিনা রে বন্ধু আর ত পারি না।

যৌবন হইল বিষের বোঝা ধরতে পারি না॥



একেলা সুন্দর লো কন্যা কাঁখেতে কলসী।

কার পিরীতে মজিয়া কন্যা হইলা উদাসী॥

জল দায়ে নয়রে ঘাটে হইয়াছি উদাসী।

কাইল নিশীথে শুনলাম আমি পুরাণা বন্ধুর বাঁশী॥

ঘরে নাই সে থাকে মন বাহির হইতে চায়।

বনেলা পঙ্খিনী যেমুন পিঞ্জরা ভাঙ্গায়॥

তোমার পিরীতে বন্ধু গলায় দিব ফাঁসি।

আপনা ভুলিয়া হইলাম ছিচরণে দাসী॥

আগেত জানিনারে পিরীত তুই যে গরল জ্বালা।

জানিলে না করতাম তোরে গলার রতন মালা॥

আগেত জানিনারে পিরীত তুই তোষের আগুনি।

ঘুষিয়া ঘুষিয়া পুড়ে অবলার পরাণী॥







	↑ আইল......পানি=জল সঞ্চয় করিবার জন্য আইল বাঁধিলাম; ‘পাইল’ শব্দটি আইল শব্দের পিঠে একটা কথা বিশেষ কোন অর্থ আছে বলিয়া মনে হয় না। যেমন—হাতটাত, দাঁতফাত—কথার কথা মাত্র।

	↑ দিন মাদানে=দিবাবসানে।

		 এই পাতা শেষ সম্পাদিত হয়েছে ১৯:০২টার সময়, ২২ আগস্ট ২০২৩ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

